
Efni:  Minningargarðar í Dalabyggð

Dalabyggð barst erindi frá frumkvöðlaverkefninu, Tré lífsins. Verkefnið er þríþætt og felst í 
persónulegum aðgangi, þar sem einstaklingar skrá óskir sínar um hvað gert verði við 
jarðneskar leifar við andlát, minningarsíðu fyrir aðstandendur og Minningagörðum víða um 
land þar sem gróðursett eru tré ásamt öskunni. Vísað er á heimasíðu http://trelifsins.is/

Slíkur garður er skipulagsskyldur og háður umsögn amk heilbrigðiseftirlits. Ætla má að 
garðinn þyrfti að stofna sem grafreit, skv. 45. gr. laga um kirkjugarða, greftrun og líkbrennslu 
nr. 36/1993. Gilda þá um hann sömu reglur eins og um kirkjugarða varðandi, viðhald, afnot 
stjórn og fjárhag. Þá þyrfti félagið að vera skráð sem trúfélag.
Bent er á skyldur sveitarfélaga í 12. og 13. gr. sömu laga, sem líklegast eiga við um 
ofangreindan grafreit eins og kirkjugarða. Sveitarfélagið skuli ”láta ókeypis í té hæfilegt 
kirkjugarðsstæði svo og efni í girðingu...” og ” leggur sveitarfélagið til ókeypis hæfilegan 
ofaníburð í götur og gangstíga kirkjugarðs ef þess er óskað og greiðir akstur hans.”

Ekki er tekið fram í erindinu hver kæmi til með að hirða um Minningagarðinn eða standa 
straum af kostnaði við rekstur hans.

Í erindinu er óskað eftir afstöðu sveitarfélagsins til stofnun grafreitar, skv. ofangreindu, innan 
Dalabyggðar.

